
плотившего и ранние космологические, религиозные и мифологические представления, связанные с 
отношением человека к Космосу, окружающей природе и ее стихийным силам. 

Своеобразной и характерной чертой этой религии является неразрывная, не иерархическая 
связь человека с окружающим его миром, природой, как средой сосуществования органической и не-
органической жизни. Тенгрианство было порождено одухотворением природы и почитанием духов 
предков (аруахов).Тюрки поклонялись предметам и явлениям окружающего мира не из страха перед 
непостижимыми и грозными стихийными силами, а из чувства благодарности к природе за то, что, не-
смотря на внезапные вспышки своего необузданного гнева, она чаще бывает ласковой и щедрой. Они 
умели смотреть на природу как на существо одушевленное. Тенгрианская вера давала тюркам знание 
и умение чувствовать дух природы, острее осознавать себя ее органической частью, жить в гармонии с 
ней, подчиняться ритму природы, воспринимая происходящие в природе перемены как естественный 
ход жизни природы.Все в мире взаимосвязано, и тюрки бережно относились к природе и всему живому 
миру, в целом, как к некоему мега-явлению, несущему в себе сакральный смысл. В Тенгрианстве орга-
нично переплетены единобожие, поклонение духам предков, пантеизм (поклонение духам Природы), 
магия, шаманизм и даже элементы тотемизма.Тенгрианство состоит, по преимуществу, из легенд. У 
него есть одно общее правило морали: «Поступай согласно законам природы, щадя при этом законы 
общественные». На самом возвышенном уровне обитал Великий Дух Неба - Тенгри. К небесной зоне 
относили светлых и доброжелательных по отношению к человеку божеств и духов. Они перемещались 
на конях, поэтому в жертву им приносили лошадей. В видимом небе, ближнем - куполообразном, 
располагались солнце и луна, звезды и радуга зона вторжения человека, которая обусловлена его 
хозяйственной деятельностью. Если равнинная часть ландшафта - степь, горная долина принадлежала 
людям, то места, расположенные выше или ниже, были заселены духами-хозяевами, и человек, 
будучи там гостем, проникал за эту черту после «кормления», или простейшего жертвоприношения. 
Отношения между людьми и духами - хозяевами местности понимались как отношения партнерства, 
а если их и почитали, то как старших родственников, или предков, каковыми они часто и мыслились. 
Наиболее значимым хозяевам гор, лесов и вод тюрки устраивали общественные жертвоприношения. 
Считалось, что именно от них зависело хозяйственное благополучие общества. Серединный видимый 
мир воспринимался древними тюрками как живой и неживой. Для человека это был мир наиболее 
доступный для освоения, познания, особенно в тех местах, где он родился и жил. 

Мұхатова О.Х.

ҚАЗАҚСТАНДЫҚ ТАРИХИ ОЙДЫҢ ДАМУЫ ЖӘНЕ
МАХМҰД ҚАШКАРИ

Тарихи танымның даму жолдарын бірізді қарастыра отыра тарихнамалық дерек ғылымының 
қозғаушы күштерінің, әртүрлі ғылыми мектептердің бағыттарының пайда болуының және ауысуының 
заңдылықтарын, олардың объективті шынайылықтың көрсеткіштеріне орай қалыптастырған 
тұжырымдамаларының, сол ғылыми ой-тұжырымдардың өз заманының қоғамдық өміріндегі, тарих 
ғылымын дамытудағы маңызын айқындауға мүмкіндік береді. Тарихи дерек адамның тұлғалық өзіндік 
санасының және адам мен қоғамның өзара қарым-қатынастарының эволюциясы тұжырымдамасымен 
байланысты қалыптасады. Адамзаттың дамуы барысында оның шығармашылық мүмкіндіктері және өз 
тәжірибесін материалдық бейнелерде түрлі жолдармен қалдыруда жаңа тарихи деректер пайда болып, 

олардың қасиеттері, түрлік құрылымдары өзгеріске ұшырайды. Сондай өз заманында озық ойлы тарихи 
және тарихнамалық дерек қалдырған әлемдік ауқымдағы ғалымдар мен ойшылдар [1].

ІХ–ХІІ ғасырлардағы отандық тарихи ой және түркітану мәселелерін шешудегі Махмұд 
Қашқаридің ғылыми үлесі айтарлықтай. Ол ашқан жаңалық күні бүгінге дейін өзінің өзектілігін 
жойған жоқ. «Түрік тілдері сөздігіне» тоқталмас бұрын М. Қашқаридің өзі туралы айтып кетелік.Түрік 
елдерінің көрнекті тұлғасы Махмұд Қашқаридың өмірі туралы нақты деректер көп емес. Ол туралы 
негізгі мәліметтер оның басты шығармасы «Дивани лугат ат-түрк» («Түрік тілдері сөздігінде») берілген 
[2].

 Махмұд Қашқаридың толық аты Махмұд ибн аль Хусаин ибн Мұхаммед әл-Қашқари. 1029 
жылдар шамасында сол кездегі түрік әлемінің мәдени орталығы - Баласағұн қаласында дүниеге 
келген. Қарахан мемлекетінің билеуші тобынан шыққан. Қарахан әулетіне жатуы да ықтимал. Махмұд 
дүниеге келгеннен бірнеше жыл өткенде, оның отбасы Шығыс Қарахан мемлекетінің екінші үлкен 
орталығы Қашқар қаласына көшті. Бұл қалада Махмұд білім алып, белгілі ғалым болып, Махмұд 
Қашқари деген атқа ие болды. Алайда оның ғалым және философ болып қалыптасуы Баласағұн және 
Қашқармен шектелмеді. Махмұд Қашқари білім жолын қуып, одан әрі білімін мұсылман мәдени 
орталықтары Самарқан, Бұхара, Нишапур, Мерв және Бағдад қалаларында толықтырды. Бұл қалаларда 
ол араб философиясы мен әдебиетін, тарихын, араб және парсы тілдерін, шығыстың лирика және 
эпикалық поэзиясын оқып үйренді. Сол кезде Селжүктер әулетіне қарасты болған кезінде Бағдадта 
Махмұд Қашқари түрік халықтарының өмірінің көп жақтарына, оның психологиясын, әдет-ғұрпын, 
географиясын және ең бастысы оның тіліне түсінік беретін кітап жазу туралы ой туды. Бұл атақты 
«Дивани лугат ат түрк» («Түрік тілдері сөздігі») шығармасын дүниеге әкелді.

 Махмұд Қашқари өз ойын 1072-1074 жылдары жүзеге асырды. Оның «Дивани лугат ат-түрк» 
(Түрік тілдері сөздігі») шығармасы ежелгі түрік тілін зерттейтін ұлы ғылыми философиялық туынды 
болып табылады. Бұл кітап халық даналығының қазынасы, ежелгі түрік өмірінің энциклопедиясы. 
Мұнда көптеген өлеңдер, халық әндері, мақалдар, жаңылтпаштар, жұмбақтар, аңыз бен ертегілер және 
де тарихи деректер берілген. «Дивани лугат ат-түрк» -оқырмандарға ежелгі және орта ғасырдағы түрік 
халықтарының рухани және материалдық мәдениеті, біздің ата-бабаларымыздың математика, медицина, 
география, астрономиялық білігі жайында көп мәлімет беретін туынды. Бұл ежелгі түрік филологиясы 
бойынша бізге тұтас жеткен жалғыз кітап. Еңбектің бізге дейін келіп жетуі және сақталуы туралы 
айтатын болсақ, оның қолжазбасы Стамбулда Миллет Генель кітапханасынан орын алған. Қолжазба ХУІ 
ғасырда Осман империясына әкелінген деген пікір бар. Қолжазбаға ХХ ғасырдың басында Түркияның 
Ван Огуллар деген жерінде тұрған Назиф Паша деген кісі ие болған. Ол қолжазбаны құнды зат ретінде 
туысқан әйелге сыйға тартқан көрінеді. «Диуанның» қолжазбасын алғаш рет 1914-1915 жылдары Али 
Амри деген түрік ғалымы Стамбулдағы «Саһабалар жыршысы» деп аталатын кітап базарынан сатып 
алған. Рифат Билге есімді адам қолжазбаның көшірмесін жасап, 1915 жылы 1-2 кітабын, 1917 жылы 3 
кітабын басып шығарған. Осы кезден бастап «Диуанды» зерттеу басталып, күні бүгінге дейін жалғасып 
келеді [2]. Бұл еңбек әлемдік үздік шығарма ретінде «Мәдени мұра» мемлекеттік бағдарламасы аясында 
дайындалған көп томдық жинақтан орын алған [3].

«Дивани лугат ат түрк» көбінесе тілдік тұрғыда зерттеліп келеді. Оны осы тұрғыда 
қарастырғандардың қатарында шет елдік зерттеушілер, сондай-ақ В.В.Бартольд, В.А.Гордлевский, 
А.Н.Кононов, С.Г.Кляшторный, Алаш ардақтысы Х.Досмұхамедұлы және белгілі түркітанушы 
ғалымдар Н.Т.Сауранбаев, С.А.Аманжолов, т.б. болды. 

Аталмыш еңбектарихи тұрғыда зерттелгенімен тарихнама ғылым саласы бойынша өз бағасын 
ала алмады. Осы орайда конференцияға ұсынылып отырған мақала Махмұд шығармасын тарихнамалық 
дерек ретінде қарастырып, тарихи ойдың дамуына қосқан үлесін анықтау мақсатында дайындалды. 

 Өз заманының озық ойшылы, дана М. Қашқари сөздіктің алғысөзін бұл дүниеде ана тілінде 
сөйлеуден артық құндылықтың жоқ екендігіне назар аударып: «Түркілер өздерінің қатарына 
қосылғандарды барлық игі тілектеріне ортақтастырып, залымдардың зорлық-зомбылықтарынан 
сақтады. Олардың қаһарынан сақтану үшін түркілердің салты мен жолын ұстау сол заманның ақыл 
иелеріне дәстүр болып қалыптасты. Қасірет-мұңын түсіндіріп, шағыну үшін түркілерге өз тілінде 
сөйлеуден басқа жақсы жол жоқ», - деп жазған [4, 109б]. Түрік тілін зерттеу мақсатында бүкіл 
түркілер мекендеген жерлерді аралап, арнайы еңбек жазуға ден қойған. Ол турасында өзі былайша 
жазған: «Сондықтан мен түркілердің зерек қабілет иелерінің бірі, әрі ұрыстағы шебер найзагері 
болғандығымнан, олардың шаһарлары мен далаларын түгел кезіп шықтым. Түрік, түрікмен, оғыз, жігіл, 

яғма, қырқыздардын сөздері мен сөйлеу мәнерлерін зерттеп, қажеттісін пайдаландым. Әрқайсысының 
тілі мен салты санама әбден қалыптасты. Соларды мұқият зерттеп, арнайы әліппелік тәртіпке келтірдім. 
Мәңгілік ескерткіш, әрі таусылмас әдеби-көркем мұра болып қалсын деген ниетпен түркі елдерінің 
сөздігін жасап, кітапқа ниетпен түркі елдерінің сөздігін жасап, кітапқа «Түркі сөздерінің жинағы» 
деп ат қойдым.«Жинақты сегіз бөлімге топтастырдым... Көпшілікке түсінікті болуын ескеріп, арабша 
атауларды қаз қалпында келтірдім... Әрбір тайпаның тілінен сөз жасауға болатын түбір сөздерін ғана 
алдым. Мақсатым - талаптанушыларға тура бағыт көрсетіп, болашаққа кең жол ашу. Ниеттес жандарды 
мәңгілікке риза ету ғана» [4, 109-110 бб].

 Сөздігін нақты материалдарсыз дайындаудың мүмкін еместігін білген ойшыл түркі 
дәстүріндегі ауызша тарих айту деректерін пайдаланған. Оны мына сөздерінен анық көруге болады: 
«Түркі халықтарының атамзаманнан көрген-білгендерін баяндайтын бәйіт-жырлары мен қайғылы 
және қуанышты күндерінде айтатын терең мағыналы мақал-мәтелдерінен мысалдар келтірдім. Бұл 
кітапты пайдаланғандар кейінгілерге, олар өздерінен кейінгілерге жеткізсін деген ниетпен тағы біраз 
табылмайтын тіркестерді пайдаландым» [4, 110 б]. Сөздікке кез келген, маңызы мардымсыз, қарабайыр 
сөздерді кіргізе бермеген.қажеттілерін таңдап, келешек ұрпаққа мәнде дегендерін ғана енгізген. «Мен 
«Жинаққа мұсылман болмаған түркі елдеріндегі таулар, шөлдер, далалар, өзендер мен көлдердің әр 
тілде жиі кездесетін көрнектілерін ғана жаздым. Қатардағы көбін калдырдым. Оларды жазғаннан 
ешқандай пайда да жоқ. Түркі тілдеріне кейін кірген кейбір атауларды да жазбадым. Еркектер мен 
әйелдер есімдерінің көп кездесетін, жұртшылыққа барынша танымал болғандарын ғана кейінгі 
ұрпақтарға білдіру үшін атап өттім» [4, 110 б] дегені осының айғағы.

 Сөздік арқылы түркі тайпалары, олардың тілдері туралы да мәлімет алуға болады. Ойшыл ең 
алдымен түрік деген атаудың мағынасын ашқан. «Түрік– Тәңір жарылқаушы Нұһ пайғамбардың ұлы-
ның есімі. Бұл есімді оған Тәңірдің өзі қойған. Оның ұрпақтары да түрік деп аталады. Мысалы, Рұм 
сөзі Тәңір жарылқаған Ысқақ пайғамбардың Иса, Иса пайғамбардың ұлы Рұмға есім болғанындай, 
бүкіл Рұм әулеттерінің аты болып келеді». Түркілердің шығуын Махмұд сол дәуірге тән діни-мифтік 
тұрғыда, яғни провиденциализмнің шеңберінде түсіндірген. Оған ойшылдың мына төмендегі келтір-
гендері дәлел бола алады. «Қашқарлық Халафтың ұлы білімдәр имам Құсайынның маған айтып бе-
руінше белгілі еларалық ұстаз Әбубәкір мүфти ақыр заманжайында жазған бір кітабында мынандай 
жайды рауаят қылады. «Ұлы Тәңір айтады: Менің бір тайпа қосыным бар. Оларды Түрік деп атап, 
күншығысқа қоныстандырдым. Қейбір тайпаларға ренжісем, түріктерімді қарсы аттандырамын! Бұл 
жағдай Түріктердің басқалардан ерекше екенін көрсетеді. Сондықтан Түріктерге Тәңірдің өзі арнайы 
ат қойған. Жер жүзінің ең биік, ауасы таза бөлегіне қоныстандырып, «Өз қосынм деп атаған. Оған қоса 
түріктер көрікті, өңдері ұнамды, жүздері мейірімді, әдепті, үлкендерді құрметтей білетін кішіпейіл, 
уәделерінде берік тұратын мәрт және сол сияқты көптеген жақсы қасиеттерге ие болған ашық-жарқын 
жандар » [4, 118-119 бб].

М. Қашкаритүркі тайпаларының құрылымын тізбектеп көрсете келе олардың тым көп 
болғандығына орай тек кейбіреулерін ғана таңдап алғандығы туралы жазған. «Түркі халықтары 
негізінен жиырма тайпа. Әрбір тайпаның бірталай ұсақ рулары бар. Олардың саны Ұлы Тәңірдің өзіне 
ғана аян. Мен солардың негізгілерін ғана жаздым.Сахара, қыр халықтарынан шыққан жомүлдардың 
тілдері өз алдына жеке тіл. Олар түрікшені жақсы біледі. Қай, ябақу, татар, басмыл тайпаларының 
да өз тілдері бар. Олар түркі тілдерін әлімсақтан біледі. Қырқыз, қыпшақ, оғыз, тохси, яғма, чігіл, 
оғрақ, жарүқ тайпалары тек түркі тілімен ғана сөйлейді. Иәмәк пен башкырт тілдері оларға жақын. 
Рүм өлкесінің жанындағы бүлғар, суар, бажанақтардың тілдеріндегі сөздердің соны ықшамдалған 
түркішенің бір түрі» [4, 111 б] деген сипаттамасы түркі тайпаларынан және олардың төл ана тілдерінен 
хабар береді.

Ортағасырлық Қазақстан тарихында жиі аталатын чігіл тайпасы турасындағы мәліметтері аса 
тартымды. Чігілдің мағынасын аша отырып, оны да тарихи деректермен байланыстыра келе сол кездегі 
қалыптасқан пікірдің қисынсыздығын көрсеткен. «Чігіл – үш түрк тайпасының аты.1.Барсығанның 
төменгі жағындағы Құяс шаһарында жасайтын көшпенділер.2.Тираздың (Талас) жанындағы кішкентай 
шаһарды мекендейтіндер. Бұлардың Чігіл деп аталу себебі былай:Зұлқарнайын Арғу еліне жеткенде 
қатты жаңбыр жауып, жол адам жүре алмайтын мибатпақ болып кетіпті. Сонда Зұлқарнайын парсы 
тілінде Айн чекіл аст – Неткен батпақ депті. Кейін осында қорған салдырып, Чігіл деп атапты. Сонан 
бастап осы қорғанда тұратын түркі тайпасы да Чігілі атанып кетіпті. Оғыздар сол өңірде өмір сүріп, 
ұдайы чігілдермен қақтығысып қалып отырған. Олардың арасындағы өзара дұшпандық күні бүгінге 

дейін жалғасып келеді. Оғыздар чігілге сіңгентүріктердің басқа тайпаларын да чігіл деп атайды. Олар 
Жейһұннан Жоғарғы Шынға дейін жасайтын түркі тайпаларының барлығын чігіл деп атайды. Бұл қате» 
[4, 119-120 бб]. Чігіл атауының тарихи қалыптасуындағы қателікті автор осылайша көрсетіп берген. 

Махмұд Кашкаридің«Түрік тілдері сөздігі»жер-су атауларын талдауымен де құнды.Жер-су ата-
уларын беріп қана қоймай ойшыл олардың жалпылама жинақтаушы атауларына да тоқталып отырған.
Мәселен, өкүз деген сөзді келтірген. «Өкүз– жейһұн. Үлкен өзендердің барлығы осылай аталады. Осьт 
сөз оғыз тілінде жеке қолданылғанда «Банагыт— Дәрия» деген ұғымды білдіреді. Оғыз шаһарлары 
дәрия жағалауларына салынып, олардың көшпенді тұрғындары сонда өмір сүреді. Түркі халықтары 
жасайтын өңірлердегі бірталай өзендер мен дәриялар да өкүз деп аталады. Ила, Яфынж өзендерінің 
аралығына орналасқан бір шаһарға да Ікі өкүз деп ат қойылған [4, 112 б].

Махмұд түркі тайпаларынан өзгелер туралы да көптеген мәліметтер келтірген. Ортағасырлырдағы 
Қазақстан тарихында тат деген ұғым кездеседі. Алайда ол махмұдша түсіндірілмейді. Махмұд таттың 
мәнін ашып, оның ұйғырлардың атауы екендігіне назар аударған. «Тат– тохси мен яғмалардың ұғы-
мында мұсылман болмаған ұйғырлар. Мен мұны олардың өз елінде естідім. Тат-Тауғач – Шындық 
ұйғырлар дейді екен. Жаңағы мақал соларға қаратып арнайы айтылады. Себебі олар опасыз келеді. 
Сондықтан тікенді тамырынан шауып тастайтын сияқты, ұйғырлардың көзінен ұру керек дейді. Тағы 
бір мақалда былай келген: 

Татсыз түрк болмас, бассыз берк болмас – 
Татсыз түрік болмас, бассыз бөрік болмас.
Мұның мағынасы – бассыз бөрік болмайтыны сияқты, парсыларсыз түрік те болмайды[4, 120б].
Қазіргі уақытта қарапайым қазақстандықтардың тегін дегенсөзді еститінболды. Әсіресе ол теле-

дидардан беріліп жатқан «Ертұғұрыл» атты сериялда жиі айтылады, себебі сол фильмдегі ер адамдар-
дың біразының есімдері тегін деген жалғаумен аяқталады. Осы орайда тегін сөзінің мағынасын Мах-
мұдтың жазуынша ашқанды жөн көрдік. «Тегін– бұл сөздің түпкі төркіні Құл еді. Сондықтан түрі-түсі 
күмістей құлпырған құлды Күміш тегін, батыр құлды Алб тегін, құтты аяқ, майлы аяқ кұлды Құтлұғ 
тегін деп атайтын. Бертін келе бұл сөз тек қана қаханның балаларына бағышталып қалды. Тіпті, бұл 
сөз кейбір жыртқыш құстардың атыменен қосарланып қолданылатын болды. Мәселен, Чағры тегін – 
Қаршыға тегін Куч тегін – Күшті тегін деп атайтындары сияқты[4,126б].

Осылайша есімі әлемдік деңгейдегі ойшылдарымен қатар тұратын Махмұд Қашқкаридің еңбегін 
қысқаша талдадық. Ортағасырлардағы тарихи ойдың дамуына қомақты үлес қосатын шығарманың 
құндылығы баға жетпес. Еңбекте өзі атап кеткендей ең таңдаулы түркі тайпалары, олардың құрылымы, 
мекен еткен аумақтары, қалалары, елді мекендері, лауазым, атақ, ерлер мен әйелдердің есімдері 
келтіріліп, олардың шығу тегі мен мағынасы ашылған. Шығарманың мазмұнынан сол дәуірдегі тарих 
жазудың тәсілдері мен бағыттарын аңғаруға болады. Елдер мен халықтар туралы мәліметтерді келтіре 
отырып ойшыл өз заманындағы тарихи ойдың дамуынан да хабар берген. Автордың әрбір сөзінің, 
айтылған ойы мәнді, астары терең. Бұл еңбек әлі талай тарихи және тарихнамалық дерек ретінде 
ғылыми тұрғыда талдануы тиіс, өйткені оның бойынан алынатын Махмұдтың сөзімен айтқанда 
болашақ ұрпаққа қажеттілері, яғни фактілер жетерлік. 

КЕРАМИЧЕСКИЕ КОМПЛЕКСЫ ГОРОДИЩА КУЛАН

Городище Кулан расположенное у восточного края современного села Кулан на берегу реки Ка-
ракат (приток р. Шу), представляет собой возвышенную площадку почти квадратной формы с крутыми 
склонами, ориентированную углами по странам света. Высота ее около 7 метров и размер с СЗ на ЮВ 


